قارغیش لار بیزیم کندیده- آلی بیلی
بولاری یازماق چتین بیر ایشدیر نئجه کی چئشیدلی فورمادا ایشله نیرلر هامی دان چوخ ایشله نن بو ایکی فورمادیر کی من بوردا گتیرمیشم و آیری چئشیدلری بوراخدیم 

1. "میش" اکی ایله
2. مستقیم خطاب ایله 
و اونا گؤره بیر قارغیشی بو ایکی فورمادادا یازماق اولار آمما گینه من چالیشدیم هر قارغیشی ائله او فورماداکی کندیمیزده چوخ ایشله نیر یازام. و دئمه ک "میش" اکی ایله یازیلان قارغیشلار مستقیم خطابدا دا چوخ ایشله نیر و ترسینه ائله دگیل. اونا گؤره اولاری خطاب فورماسیندا دا نظره آلینیز. گله جکده آللاه قویسا آلقیشلار و اصطلاحلاریدا یازاجام: 

· آللاه ائوین ییخمیش، آللاه ائوین ییخسین، آللاه ائوووو ییخسین.
· ائوی ییخیلمیش، ائوی تیکیلمیش، ائوی تالانمیش، ائوون ییخیلسین
· جییه رینه خال دوشموش
· گؤزو چیخمیش، گؤزون چیخسین.
· بوینو سینمیش، (قیز اوشاغینا دییه رلر) بوینو گلمیش
· جییه ری آغزینا گلمیش
· جییه ری پارچالانمیش، جییه ری دوغرانمیش
· قیچی سینمیش، قولو قوروموش
· جانی چیخمیش
· گؤزو بوزارمیش، گؤزینین گیله سی چیخمیش
· گؤزو آغارمیش (چوخ ایشله نه ر و حئیوانا دا دییه رلر)، گؤزینه آغ دوشموش
· قانی قارالمیش
· گول-له ده یمیش
· باشی باتمیش، بویو باتمیش، آدی باتمیش
· پیچاغا گلمیش (حالال حئیوانا دییه رلر)
· چاتدامیش (حارام حئیوانا دییه رلر)
· بوغازی ییرتیلمیش، بوغازی دلینمیش، بوغازی قوروموش
· یییه سیز قالمیش (مال و وارا دییه رلر)

           ماحمیت سینماز تاپان 

· داش باشینا اولموش، باشی داشلی، باشینا داش اولموش، باشینا داش (بو ائله ایتی قارقیش دگیل و چوخلو اوره ک یانمادان دئییله ر)
· باشی کوللی، باشی کوللی اوغلو باشی کوللی، باشینا کول، کول باشینا (ایضا)
· باشی خمیرلی، باشی خمیرلی اوغلو باشی خمیرلی، باشینا خمیر (ایضا)
· نهله ته گلمیش = لعنه ته گلمیش
· پیس چوبانا دییه رلر: آلدوغووو یورغان آلتدا ییه سن.
· قارغیشا گلمیش 
· سنی ائینی می یه سن بالا ( آنا هیرسله ننده اوشاغینا دییه ر)
· خوش گون گؤرمییه سن، خوش گونه حسرت قالاسان، گون گؤرمییه سن، قره گون اولاسان
· آللاه عومرونون برکتین گؤتورمیش
· خئییر گؤمییه سن، خئیری کسیلمیش
· تون مه تون دوشموش
· ایگید اؤلموش
· آللاه داشین آتمیش، غوربته دوشموش، یئر یوردسیز اؤلموش
· قره گونه قالمیش
· آللاه نسلین کسمیش، نسلی کسیلمیش
· دوبه ردی داغیلمیش، تیفاغی داغیلمیش
· بئلی سینمیش، بئلی بوکولموش
· گؤزونه قورد دوشموش
· اورگینه خال دوشموش
· بالاسیز قالمیش، بالا اوزونه حسرت قالاسان
· بئیمان اولاسان
· یورغان آلتدان دورانمایاسان.
· وار–یوخو داوا-دوکتوره ایشله نسین.
· یامان درده دوشموش، یامان یارا چیخارداسان، یامان یارا، درد آغری ... جانووا
· جدی بئلین بوکموش (سئییدلره دییه رلر)
· ایگید داغی گؤره سن
· یئدیگین حارامین اولسون
· آرواد-اوشاق شرمنده سی اولاسان
· عذابین شدید اولسون، عاذابی شدید اولموش
· اؤزگییه موحتاج قالاسان، موحتاج اولموش
· نیفرینه گله سن
· یامان گونه قالاسان
· جین وورموش، وورغون وورموش، وورغونا گلمیش
· قبرینه ایت باشی (چوخ پیس دیر)
· یوردو یوواسی داغیلمیش
· آوارا قالمیش
· یاشامییه سن
· گؤزلری آغلار قالمیش
· آج قالاسان
· بلاء ناگاهانا توش گله سن
· چؤره گ سنی توتسون
· آللاه یوخ ائله میش، یوخ اولموش
· پیس گونه قالمیش
· پیسلیک گتیرمیش
· جمده گین یئرده قالسین.
· آغزینا قورد دوشموش
· آغزینا قیه ده یسین، آغزینا درد ده یسین، آغزینا یارا دوشسون
· اله باخان اولاسان.
· اوره گی اوزولموش.

